
«ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
	1. Ընթացիկ իրավիճակ և իրավական ակտի ընդունման  անհրաժեշտությունը 
Տեխնիկական զննության կտրոնների տպագրման աշխատանքների ձեռք բերման նպատակով 2016թ հոկտեմբերից դեկտեմբեր ամիսներին 3 անգամ շրջանակային համաձայնագրերով գնում կատարելու ընթացակարգով հրապարակվել է գնման հայտարարություն և հրավեր, որոնք սակայն չեն կայացել մասնակից չլինելու պատճառով: Արդյունքում, Հայաստանի Հանրապետության տարածքում հաշվառված մոտ 30000 ոչ ընդհանուր օգտագործման ավտոմեքենաներ  չեն կարող անցնել 2017թ համար նախատեսված տեխնիկական զննություն՝ ոչ ընդհանուր օգտագործման տրանս​պորտային միջոցների տեխնիկական զննության կտրոնների բացակայության պատճառով: 

Ելնելով վերոգրյալից, ինչպես նաև հաշվի առնելով խնդրի հրատապությունը, կարիք է առաջացել տպագրելու լրացուցիչ 2017 թվականի համար նախատեսված ոչ ընդհանուր օգտագործման տրանսպորտային միջոցների տեխնիկական զննության կտրոններ:
ՀՀ կառավարության որոշման նախագծով առաջարկվում է տեխնիկական զննության կտրոնների տպագրության ծառայությունը ձեռք բերել Հայաստանի Հանրապետության ֆինանսների նախարարության կողմից «Գնումների մասին» Հայաստանի Հանրապետության օրենքի 20-րդ հոդվածի 5-րդ կետի 2-րդ ենթակետով նախատեսված բանակցային ընթացակարգով` չկիրառելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 23-րդ կետի 1-ին ենթակետի «դ» պարբերության և 74-րդ կետի 1-ին ենթակետի «ա» և «բ» պարբերություններով սահմանված դրույթները:



	  

	2. Կարգավորման նպատակը և բնույթը

Հայաստանի Հանրապետությունում ոչ ընդհանուր օգտագործման տրանսպորտային միջոցների պարտադիր տեխնիկական զննության անցկացման նպատակով:

	

	3. Նախագծի մշակման գործընթացում ներգրավված ինսիտուտները, անձինք և նրանց դիրքորոշումը

   Նախագիծը մշակվել է ՀՀ ֆինանսների նախարարության աշխատակազմի կողմից:
4. Ակնկալվող արդյունքը

ՀՀ կառավարության որոշման նախագծի ընդունմամբ կապահովվի 2016թ Հայաստանի Հանրապետությունում ոչ ընդհանուր օգտագործման տրանսպորտային միջոցների պարտադիր տեխնիկական զննության անցկացումը:

«Գնման գործընթաց կազմակերպելու մասին» որոշման որոշման ընդունման կապակցությամբ այլ նորմատիվ իրավական ակտերի ընդունում չի նախատեսվում:

«Գնման գործընթաց կազմակերպելու մասին» որոշման ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:



